
GOUVENE CUOMO ANONSE LETA AP CHECHE PWOPOZISYON POU TRAVAY SOU 8 PWOJE KONTWOL 
INONDASYON NY WORKS  

Jodi a, Gouvènè Andrew M. Cuomo te anonse eta a ap chèche pwopozisyon pou $355.000 yo estime nan 
travay apantaj sou 8 pwojè kontwol inondasyon NY Works. Department of Environmental Conservation 
(DEC) an pral remèt travay la bay yon fim kalifye apre finisyon pwosesis apèl dòf la.  
 

Pwojè apantaj perimèt yo enkli Binghamton (Konte Broome), Endicott (Konte Broome), Vestal (Konte 
Broome), Johnson City (Konte Broome), Corning (Konte Steuben), Canisteo (Konte Steuben), Gang Mills 
(Konte Steuben), ak Montour Falls (Konte Schuyler). Pwojè yo enkli  apantaj perimèt pwojè pwoteksyon 
kont inondasyon ki egal ak 30 mil. 
 

“Pwojè NY Works pral pote gwo amelyorasyon pou enfrastrikti kontwol inondasyon eta nou an,” 
Gouvènè Cuomo te di. “Kom rezilta pwosesis akizisyon akselere pwogram NY Works la, travay ka 
kòmanse imedyatman sou reparasyon esansyèl ki pral rebati minisipalite nou yo epi fè Nouyòkè tounen 
nan travay. Pwojè kontwòl inondasyon eta a pral resevwa reparasyon ki nesesè anpil yo kòm rezilta 
inisyativ NY Works la. Work ap asire l pwojè sa yo ap mache jan yo te prevwa epi pwoteje Nouyòkè ak 
enfrastrikti alavni.” 
 

Komisè DEC Joe Martens te di, “Travay apantaj enpòtan pou mennen pwojè kontwòl inondasyon eta a 
konfòmeman ak nòm federal. Pwogram NY Works lan te bay mwayen kap garanti tout pwojè yo ap rete 
nan bon eta.” 
 

Sesyon kadraj pou fiti kontraktan pwograme pou 28 out nan Binghamton. Ou ka jwenn plis enfòmasyon 
nan New York State Contract Reporter a sou: http://www.nyscr.org/Public/Index.aspx. (Itilizatè dwe 
anrejistre).  
 

Apantaj perimèt pwojè kontwòl inondasyon sa yo pèmèt DEC antreteni yo kòrekteman konfòmeman ak 
kritè gouvènman federal anba sipèvizyon Army Corps of Engineers lan. Pwojè dwe kenbe yon dwa pasaj 
klè pou pèmèt prevni inondasyon ak fè antretyen. Kote sa yo bezwen rete san pye bwa ak lòt vejetasyon 
ki ka favorize zannimo kap fouye twou ak kreye rasin ki ka pèmèt dlo inondasyon migre atravè dig ki nan 
sòl la  ak febli li epi koze yon twou nan dig la. Anplis, pye bwa twò pre pwojè kontwòl inondasyon ka 
tonbe sou yo epi rache tè ki fe pati dig la. Sa ka konpwomèt entegrite yon dig oubyen yon mi 
soutènman. Epitou, fèy ki tonbe ka koze yon obstriksyon nan yon kou dlo ki ka ogmante risk inondasyon. 
 

http://www.nyscr.org/Public/Index.aspx

New York Works se poto-mitan pwogram djòb Gouvènè a, pou re-envante devlopman ekonomik eta a 
avèk yon nouvo estrateji k ap mete anpil Nouyòkè nan travay ankò pou rebati enfrastrikti eta a. 
Pwogram nan la pou kreye anpil ak yon pakèt djòb. Pou fè sa, l ap kowòdone plan kapital detaye, l ap 
sipèvize tout envestisman ki nan pwojè enfrastrikti yo, epitou l ap akselere anpil santèn pwojè enpòtan 
nan eta a. 
 

Depatman Pwoteksyon Anviwònman eta a konsève 106 pwojè kontwòl inondasyon. Nan chif sa a, yo 
klase 91 kòm “pwojè ki akseptab sou plan minimòm” oswa “ki pa akseptab” dapre Army Corps of 
Engineers. NY Works Funds la pral deziyen $56 milyon pou pèfome antretyen enstalasyon pou kontwòl 
inondasyon tankou dig, stasyon pompaj ak vann (pot ekliz). 

